
বিক্ষত করিতেছে, ইহা শুনিতে পাইয়া বাবু সুরেন্দ্রনাথ, মতিলাল, ভূপেন্দ্রনাথ প্রভৃতি ফিরিয়া আসিতেছিলেন। সম্মুখে কেম্পকে দেখিতে পাইয়া সুরেন্দ্র বাবু বলিলেন, “এসব কি হইতেছে? যদি কোন বে-আইনী কাজ করিয়া থাকি, তবে আমাদিকে অবরুদ্ধ করিতে পার, কিন্তু কাহাকেও প্রহার করার অধিকার তোমাদিগের নাই। যদি ইচ্ছা হয়, আমাকে বন্দী করিতে পার। কেম্প বলিলেন “আপনাকে গ্রেপ্তার করিলাম।” সুরেন্দ্র বাবু তখন বলিলেন, “বেশ গ্রেপ্তার কর ক্ষতি নাই, আমার ঘাড়ে সমস্ত দায়িত্ব গ্রহণ করিতেছি। কাহাকেও প্রহার করিও না।” তখন মতি বাবু, ভূপেন্দ্র বাবু প্রভৃতি পশ্চাদ্ধিকে আসিয়া বলিলেন, “আমাদিগকেও গ্রেপ্তার কর।‘’ চারিদিক হইতে বহু লোক বলিলেন, “আমাদিগকেও গ্রেপ্তার কর।” কেম্প বলিলেন আপনাদিগকে গ্রেপ্তার করিবার হুকুম নাই। কেম্প সুরেন্দ্র বাবুকে লইয়া ম্যাজিষ্ট্রেটের বাড়ী গেলেন। লাকুটিয়ার মনস্বী জমীদার বাবু বিহারীলাল রায়, শ্রীযুক্ত অশ্বিনীকুমার দত্ত ও শ্রীযুক্ত কালীপ্রসন্ন কাব্যবিশারদ তাঁহার সঙ্গে গমন করিলেন। গমনকালে সুরেন্দ্র বাবু অপর সকলকে সম্বোধন করিয়া বলিলেন, “আপনারা মণ্ডপে গমন করিয়া কার্য্য নির্ব্বাহ করুন।”




শ্রীযুক্ত যোগেশচন্দ্র চৌধুরী।




 সুরেন্দ্রনাথের এই অবরোধের অব্যবহিত পূর্ব্বে শ্রীযুক্ত অনারেবল মিঃ জে, চৌধুরী ফটকের সম্মুখে আসিয়া কেম্পকে

